
I. DISPOSICIONS XERAIS

MINISTERIO DE FACENDA E FUNCION PUBLICA

2864 Orde HFP/232/2017, do 14 de marzo, pola que se derroga parcialmente a
Orde HAP/1287/2015, do 23 de xufio, pola que se determinan a informacion e
os procedementos de remision que o Ministerio de Facenda e Administracions
Publicas tera, con caracter permanente, a disposicion da Autoridade
Independente de Responsabilidade Fiscal.

O artigo 4.2 da Lei organica 6/2013, do 14 de novembro, de creacién da Autoridade
Independente de Responsabilidade Fiscal, prevé que a Autoridade tera a sua disposicion
a informacién econdmico-financeira relativa as distintas administracions publicas. Co fin de
garantir a eficiencia e evitar duplicidades na remisién de informacion, o acceso a
informacion realizarase preferentemente a través do Ministerio de Facenda e
Administraciéns Publicas, sen prexuizo de que se poida requirir directamente informacion
adicional as correspondentes administracions publicas, en concreto cando a informacién
obtida a través do ministerio non resulte suficiente, completa ou requira dalgunha
aclaracion.

Asi mesmo, dispdn que, mediante orde do ministro de Facenda e Administracions
Pudblicas, logo de informe da Autoridade Independente de Responsabilidade Fiscal, se
determinaran os datos, documentos e procedementos de remision, incluidos os telematicos,
que o Ministerio de Facenda e Administracions Publicas tera, con caracter permanente, a
disposicién da mencionada autoridade. O anterior entenderase con independencia das
necesidades de informacioén adicional que requira a Autoridade para o correcto exercicio
das suas funciéns e que non estea explicitamente prevista na citada orde.

A Orde HAP/1287/2015, do 23 de xufio, pola que se determinan a informacion e os
procedementos de remisién que o Ministerio de Facenda e Administracions Publicas tera,
con caracter permanente, a disposicion da Autoridade Independente de Responsabilidade
Fiscal, que agora se derroga parcialmente, pretendeu ser o instrumento eficaz para facilitar
a actividade da Autoridade Independente de Responsabilidade Fiscal e garantir que obtefia
a adecuada informacion para levar a cabo o seu labor con total independencia.

A practica puxo de manifesto a necesidade de que a articulacion dos mecanismos que
definan os fluxos de informacién e o alcance desta informacion deben estar claramente
definidos para o adecuado axuste xuridico das obrigacidons de subministracion de
informacion que deben desenvolver as administracions publicas e isto, precisamente, para
evitar duplicidades e ineficiencias. Esta definicion practica desde o punto de vista da
oportunidade, que non da legalidade, enténdese, non se alcanzou adecuadamente por
medio da orde que agora se derroga parcialmente.

A Comision Europea no seu informe do 22 de febreiro de 2017 sobre a transposicion
do denominado Fiscal Compact no anexo dedicado a Espafia no seu numero 4, e ainda
sen chegar a invocar ningunha ilegalidade, fai referencia a que algins nimeros da orde
que agora se derrogan: «(...) deixan aberta a posibilidade de restrinxir indebidamente a
informacion (é dicir, os documentos e datos) a que pode acceder a AIReF, o que poderia
afectar a sua capacidade de desempefar debidamente as suas obrigacions especificas.»

Ao ser precisamente a vontade e clara intencion da Orde HAP/1287/2015, do 23
de xufo, ter o efecto contrario que aparentemente se deixa aberto, enténdese preciso
seguir a observaciéon da Comision Europea e derrogar parcialmente a orde vixente non por
razéns de legalidade estrita senén coa finalidade de iniciar de novo o procedemento da
sUa aprobacién nos termos fixados na Lei organica 6/2013, do 14 de novembro, e que
reclamaria o informe previo da Autoridade Independente de Responsabilidade Fiscal, asi
como o ditame do Consello de Estado.

Neste sentido, establécese a derrogacion dos artigos 2, 5 e 12 e mantense a vixencia
dos restantes artigos e, en todo caso, a daqueles que supofien unha transposicion parcial
da Directiva 2011/85/UE do Consello, do 8 de novembro de 2011, sobre os requisitos
aplicables aos marcos orzamentarios dos Estados membros.

Polo anterior e en uso das competencias que me atrible o artigo 4 da Lei organica
6/2013, do 14 de novembro, de creacion da Autoridade Independente de Responsabilidade
Fiscal, dispofo:

Artigo unico. Derrogacion parcial da Orde HAP/1287/2015, do 23 de xufio, pola que se
determinan a informacién e os procedementos de remisién que o Ministerio de
Facenda e Administracions Publicas tera, con caracter permanente, a disposicion
da Autoridade Independente de Responsabilidade Fiscal.

Derréganse os artigos 2, 5 e 12 da Orde HAP/1287/2015, do 23 de xufio, pola que se
determinan a informacioén e os procedementos de remision que o Ministerio de Facenda e
Administracions Publicas tera, con caracter permanente, a disposicién da Autoridade
Independente de Responsabilidade Fiscal.

Disposicién derradeira Unica. Entrada en vigor.

A presente orde entrara en vigor o dia seguinte ao da sua publicacién no «Boletin
Oficial del Estado».

Madrid, 14 de marzo de 2017.—O ministro de Facenda e Funcion Publica, Cristébal
Montoro Romero.

